
«ԵՐՎԵՐԵԼԱԿ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ՄԱՍՆԱՎՈՐԵՑՆԵԼՈՒ ՄԱՍԻՆ
Հիմք ընդունելով «Պետական գույքի մասնավորեցման (սեփականաշնորհման) մասին» Հայաստանի Հանրապետության օրենքի 14-րդ և 16-րդ հոդվածները՝ Հայաստանի Հանրապետության կառավարությունը որոշում է.

1. Թույլատրել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) իր ենթակայության` 109494,19 հազ. դրամ գնահատված ակտիվներ ունեցող «Երվերելակ» փակ բաժնետիրական ընկերության (այսուհետ` Ընկերություն) (գտնվելու վայրը` ք. Երևան, Մասիսի նրբ. 13) 100 տոկոս պետական բաժնետոմսերը (1364 հատ, յուրաքանչույրը 4427 դրամ անվանական արժեքով)  մասնավորեցնել դասական աճուրդով:

2. Սահմանել` (հաշվետու ժամանակահատվածը՝ 2019 թվականի ապրիլի 1-ի դրությամբ) ընկերության բաժնետոմսերի Հայաստանի Հանրապետության կառավարության 1998 թվա​կանի մարտի 27-ի N 209 որոշմամբ սահմանված կարգով գնահատված արժեքը և մեկնար​կային գինը 100 299,385 հազ. դրամ:

3. Սահմանել, որ ընկերության գնահատված պարտավորությունները 2019 թվականի ապրիլի 1-ի դրությամբ կազմել են 9 194,8 հազ. դրամ. այդ թվում՝

1) կրեդիտորական պարտքեր աշխատավարձի և աշխատակիցների այլ կարճաժամկետ հատուցումների գծով՝ 4 308,9 հազ. դրամ.
2) կարճաժամկետ կրեդիտորական պարտք ՀՀ պետական բյուջեին՝ 3 394,0 հազ. դրամ.
3) այլ կրեդիտորական պարտավորություններ 1 491,9 հազ. դրամ:

4. Ընկերության պարտավորությունները 2019 թվականի հոկտեմբերի 1-ի դրությամբ կազմում են 9 975,6 հազ.դրամ, այդ թվում՝
1) կրեդիտորական պարտքեր աշխատավարձի և աշխատակիցների այլ կարճաժամկետ հատուցումների գծով՝ 5 146,6 հազ. դրամ.
2) կարճաժամկետ կրեդիտորական պարտք ՀՀ պետական բյուջեին՝ 2 465,4 հազ. դրամ.
3) կրեդիտորական պարտավորություններ փոխառության գծով 550,0 հազ. դրամ:

4) այլ կրեդիտորական պարտավորություններ 1 813,6 հազ. դրամ:
5. Կոմիտեի նախագահին՝ 

1) սույն որոշումն ուժի մեջ մտնելուց հետո երկամսյա ժամկետում՝ Հայաստանի Հան​րապետության օրենսդրությամբ սահմանված կարգով կազմակերպել և անցկացնել աճուրդ։ Աճուրդը չկայանալու դեպքում 15 օր հետո անցկացնել երկրորդ աճուրդը՝ նույն պայմաններով. 
2) առաջին աճուրդի անցկացման օրվանից առնվազն 30 օր առաջ մամուլում և զանգվածային լրատվության այլ միջոցներով հրապարակել, ինչպես նաև www.azdarar.am հասցեում գտնվող՝ Հայաստանի Հանրապետության հրապարակային ծանուցումների պաշտո​​նական ինտերնետային կայքում տեղադրել ընդհանուր տեղեկություններ գույքի, աճուրդների անցկացման պայմանների, ժամկետների, աճուրդների մասնակիցներին ներկայացվող պահանջների մասին.
3) աճուրդի հաղթողի (այսուհետ` գնորդ) կողմից առաջարկված գնի, բաժնետոմսերի արժեքի որոշման համար նախատեսված՝ 468 300 դրամի վճարումից հետո մեկամսյա ժամկետում գնորդի հետ կնքել մասնավորեցման պայմանագիր` դրանում նախատեսելով, որ գնորդը պարտավորվում է՝ 
ա. իր միջոցների հաշվին վճարել պայմա​նագրի կնքման, ինչպես նաև ընկերության արժեթղթերի (բաժնետոմսերի) ռեեստրի վարման և պահառության դիմաց վճարումները, 
բ. բաժնետոմսերի սեփականատերերի փոփոխության վերաբերյալ համապատասխան գրան​ցում կատարել բաժնետոմսերի ռեեստրը վարող մասնագիտացված կազմակերպությունում։
6. Աճուրդի մասնակցության նախավճարը սահմանվում է աճուրդով մասնավորեցման ենթակա գույքի մեկնարկային գնի 5 տոկոսի չափով: Գնորդի կողմից մուծված նախավճարը ներառվում է առաջարկվող գնի մեջ։ Հաղթող մասնակցի կողմից սահմանված ժամկետում հետագա վճարումները չկատարելու դեպքում մասնակցության նախավճարը չի վերադարձվում և այն ուղղվում է Հայաստանի Հանրապետության պետական բյուջե:

7. Սահմանել, որ գնորդը գույքի վաճառքի գումարը վճարում է աճուրդի արդյունքների ամփոփման մասին արձանագրությունը ստորագրվելու օրվանից 10-օրյա ժամկետում, Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետա​կան բյուջե, իսկ 30 տոկոսը` համապատասխան համայնքի ֆոնդային բյուջե, ըստ գույքի գտնվելու վայրի:
«ԵՐՎԵՐԵԼԱԿ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ՄԱՍՆԱՎՈՐԵՑՆԵԼՈՒ ՄԱՍԻՆ

 ՀՀ կառավարության որոշման նախագծի հիմնավորում
	1.
	Անհրաժեշտությունը

	
	«Երվերելակ» ՓԲԸ-ն (այսուհետ՝ Ընկերություն)  ընդգրկված է «Պետական գույքի մասնավորեցման 2017-2020թթ. ծրագրի մասին» ՀՀ օրենքի ցանկերում և ենթակա են մասնավորեցման «Պետական գույքի մասնավորեցման /սեփականաշնորհման/ մասին» ՀՀ օրենքի համաձայն: 

	2.
	 Ընթացիկ իրավիճակը և խնդիրները

	
	«Երվերելակ» ՓԲԸ-ի 100% պետական սեփականություն հանդիսացող բաժնետոմսերի տնօրինման լիազորությունը ՀՀ կառավարության 2009թ. հուլիսի 9-ի թիվ 753-Ն որոշմամբ վերապահվել է պետական գույքի կառավարման վարչությանը:

Ընկերության իրավաբանական հասցեն է՝ ք. Երևան, Մասիսի նրբանցք թիվ 13: 

Ընկերության գործունեության ոլորտն է եղել վերելակների տեղադրում և սպասարկում:

Ընկերությունը սկսած 2014թ. գործունեություն չի իրականացնում: Ընկերությունում հաշվառվում է երկու հաստիքային աշխատող՝ տնօրեն և գլխավոր հաշվապահ ½ դրույքաչափով:

«Երվերելակ» ՓԲԸ-ի շենք-շինությունների մակերեսը կազմում է՝ 3602.5 ք/մ, 207 գծամետր պարիսպ, իսկ զբաղեցրած հողատարածքը՝ 1,09426 հա: 

Ընկերության բաժնետոմսերը ՀՀ կառավարության 14.06.2012թ. թիվ 746-Ա, 13.09.2013թ. թիվ 987-Ա և 30.03.2017թ. թիվ 324-Ա որոշումներով համապատասխանաբար 257 809 հազ. դրամ, 175 882 հազ. դրամ և 94 009 հազ.դրամ արժեքներով ներկայացվել են մասնավորեցման: Մասնավորեցումը չի կայացել գնորդ չլինելու պատճառով:
Ընկերության պարտավորությունները 2019 թվականի ապրիլի 1-ի դրությամբ կազմել են 9 194,8 հազ. դրամ. այդ թվում՝

1) կրեդիտորական պարտքեր աշխատավարձի և աշխատակիցների այլ կարճաժամկետ հատուցումների գծով՝ 4 308,9 հազ. դրամ.
2) կարճաժամկետ կրեդիտորական պարտք ՀՀ պետական բյուջեին՝ 3 394,0 հազ. դրամ.
3) այլ կրեդիտորական պարտքեր 1 491,9 հազ. դրամ:
Նախագծով առաջարկվում է կրկին անգամ ընկերության 100 տոկոս պետական բաժնեմասը ներկայացնել մասնավորեցման` աճուրդային եղանակով, բաժնետոմսերի վաճառքի մեկնարկային գին սահմանելով գնահատված արժեքը` 100 299 385 դրամ:

	3.
	Տվյալ բնագավառում իրականացվող քաղաքականությունը 

	
	Մասնավորեցման ծրագրի կատարման ապահովում

	4. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	«Երվերելակ» փակ բաժնետիրական ընկերությունը մասնավորեցնելու մասին» Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական և ՏԻՄ բյուջեներում եկամուտների ավելացում: Նախագծով նախատեսված՝ «Երվերելակ» ՓԲԸ-ի բաժնետոմսերի վաճառքի գնի 70 տոկոսը պետք է ուղղվի Հայաստանի Հանրապետության պետական բյուջե, իսկ 30 տոկոսը պետք է ուղղվի համապատասխան համայնքի ֆոնդային բյուջե, ըստ գույքի գտնվելու վայրի:

	1
	 Կարգավորման նպատակը և բնույթը 

	
	Ընկերության մասնավորեցման ճանապարհով նպաստել ընկերության նորմալ գործունեության կազմակերպմանը:

	2
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Հայաստանի Հանրապետության  տարածքային կառավարման և ենթակառուցվածքների  պետական գույքի կառավարման կոմիտեի կողմից:

	3
	Ակնկալվող արդյունքը

	
	Ընկերության մասնավորեցման արդյունքում պետական բյուջեի մուտքերի ավելացում:

	5. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	----------------------------------------------------------------------------------------------------------------

	6. Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	2
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	7.
	Հասարակության մասնակցությունը նախագծմանը և/կամ քննարկումներին

	
	


ՏԵՂԵԿԱՆՔ
ՀՀ կառավարության որոշման նախագծի կապակցությամբ շահագրգիռ գերատեսչությունների առաջարկությունների և դիտողությունների վերաբերյալ

	Առարկության, առաջարկության հեղինակը(առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն 28.11.2019թ. թիվ 01/11-1/19564-19 գրություն 
	1. Անհրաժեշտ է Նախագծի 8-րդ կետը համապատասխանեցնել «Նորմատիվ իրավական ակտերի մասին» օրենքի 17-րդ հոդվածի 8-րդ մասի դրույթին՝ շտկելով նաև որոշման ամսաթիվը:
2. Հաշվի առնելով բովանդակային անհամապատասխանությունը պարզաբանման կարիք ունի Նախագծի շրջանակներում ՀՀ կառավարության 2019 թվականի մարտի 21-ի թիվ 370-Ա որոշումն ուժը կորցրած ճանաչելու հանգամանքը:


	1. Ընդունելի է, կատարվել են համապատասխան փոփոխություններ
2. Ընդունելի է, տեղեկանք հիմնավորման մեջ կատարվել է լրացում։


	ՀՀ արդարադատության նախարարություն 09.01.2019թ. թիվ 01/27.2/30791-2019 գրություն
	ՀՀ կառավարության 1998 թվականի հունիսի 25-ի թիվ 387-Ն որոշման պահանջներից ելնելով՝ առաջարկվել է «աճուրդի արձանագրությունը» բառերը փոխարինել «աճուրդի արդյունքների ամփոփման մասին արձանագրությունը» բառերով:
	Ընդունելի է, կատարվել է համապատասխան փոփոխություն


	ՀՀ վարչապետի 13.02.2020թ. թիվ 02/16.16/2333-2020 հանձնարարական
	Լրամշակել նախագիծը՝ ութերորդ կետը ներկայացնելով որպես առանձին իրավական ակտի նախագիծ, կամ այն ներառել մեկ այլ՝ բովանդակային առումով տրամաբանորեն առավել շաղկապված նախագծում։
	Ընդունելի է, նախագծից հանվել է 8-րդ կետը և կատարվել է համապատասխան փոփոխություններ



Կատարող` Արմեն Քոչարյան
Հեռ. 011 52 65 57


